
Abstract: 

     Santali is the one of oldest indigenous languages of India, belonging to the Austroasiatic language family. 

It  widely spoken by the santal community across state like Jharkhand , Odisha , west Bengal and Assam. It 

plays a crucial role in shaping the education and cultural identity of the santal community. The paper 

highlights the importance of santali language and literature in education and culture . The recognition of 

santali in the Eighth Schedule of the Indian constitution and the development of the santali language has 

significantly contributed to its growth in formal education. Santali literature, both oral and written, reflects 

the tradition, beliefs and values of the community. The study Emphasizes that promoting santali language in 

education and literature is essential for preserving cultural heritage and ensuring inclusive development. 

ᱩᱱᱩᱨᱩᱢ:  

   ᱵᱷᱟᱨᱚᱛ ᱨᱮᱭᱟᱜ ᱟᱭᱢᱟ ᱯᱟᱹᱨᱥᱤ ᱠᱚ ᱢᱩᱫᱽᱨᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱫᱚ ᱢᱤᱫ ᱟᱹᱫᱽ ᱯᱟᱹᱨᱥᱤ ᱠᱟᱱᱟ᱾ 

ᱯᱨᱚᱯᱷᱮᱥᱚᱨ ᱠᱨᱤᱥᱱᱚᱪᱚᱱᱫᱽᱨᱚ ᱴᱩᱰᱩ ᱟᱜ ᱯᱩᱛᱷᱤ ᱞᱮᱠᱟᱛᱮᱼ “ संताली भाषा आस्ट्रोएशियाशिक भाषा 

परिवाि में आती है। ऐसे आगे्नय भाषा भी कहा गया है।“1 ᱟᱨ ᱫᱷᱤᱨᱮᱱᱫᱨᱚᱱᱟᱛᱷ ᱵᱟᱥᱠᱮᱭᱟᱜ ᱯᱚᱥᱪᱤᱢ 

ᱵᱚᱝᱜᱮᱨ ᱟᱹᱫᱤᱵᱟᱹᱥᱤ ᱥᱚᱢᱟᱡᱽ ᱯᱩᱛᱷᱤᱨᱮ ᱢᱮᱱᱟᱜᱼᱟ ᱼ  “ স াঁওত লী  ভ ষ র অস্ট্র  - এশিয টিক ভ ষ  

গ  ষ্ঠীর মুন্ড রী ি খ র অন্তভভ কু্ত। পশ্চিমবস্ট্ে কথ্য ভ ষ রূস্ট্প ব াংল র পরই স াঁওত লীর স্থ ন। 

শিয সনু স স্ট্েব ত র – Linguistic survey of India িস্ট্ে স্পষ্টই বস্ট্লস্ট্েন মুন্ড  ভ ষ  গ  ষ্ঠীর মস্ট্যয 

স াঁওত লী অনযতম।“2  ᱠᱷᱟᱥ ᱞᱮᱠᱟᱛᱮ ᱱᱚᱣᱟ ᱫᱚ ᱯᱚᱪᱷᱤᱢ ᱵᱟᱝᱞᱟ, ᱳᱲᱤᱥᱟ, ᱡᱷᱟᱲᱠᱷᱚᱱᱰ, ᱟᱥᱟᱢ 

ᱟᱨ ᱵᱤᱦᱟᱨ ᱯᱚᱱᱚᱛ ᱠᱚᱨᱮ ᱜᱤᱨᱟᱹᱵᱟᱥ ᱟᱠᱟᱱ ᱥᱟᱱᱛᱟᱲ ᱜᱟᱛᱟᱠ ᱠᱚᱣᱟᱜ ᱟᱭᱳ ᱟᱲᱟᱝ ᱫᱚ 

ᱥᱟᱱᱛᱟᱲᱤ᱾ ᱥᱮᱫᱟᱭ ᱫᱚ ᱥᱟᱱᱛᱟᱲᱤ ᱯᱟᱹᱨᱥᱤ ᱮᱠᱷᱮᱱ ᱨᱚᱲ ᱥᱟᱶᱦᱮᱫ ᱛᱟᱞᱟ ᱨᱮᱜᱮ ᱵᱟᱧᱪᱟᱣ ᱛᱟᱸᱦᱮ 

ᱠᱟᱱᱟ᱾ ᱢᱮᱱᱠᱷᱟᱱ ᱢᱤᱥᱚᱱᱟᱨᱤ ᱠᱚ ᱵᱷᱟᱨᱚᱛ ᱫᱤᱥᱚᱢ ᱦᱮᱡ ᱛᱟᱭᱚᱢ ᱥᱟᱱᱛᱟᱲᱤ ᱯᱟᱹᱨᱥᱤ ᱨᱮᱱᱟᱜ 

ᱥᱚᱲᱚᱢ ᱠᱚ ᱵᱩᱡᱷᱟᱹᱣ ᱧᱟᱢ ᱞᱮᱫᱟ ᱟᱨ ᱥᱟᱱᱛᱟᱲᱤ ᱯᱟᱹᱨᱥᱤ ᱪᱮᱛᱟᱱ ᱚᱞᱛᱚᱞ ᱥᱟᱶᱛᱮ ᱞᱟᱲᱪᱟᱲ ᱠᱚ 

ᱮᱛᱚᱦᱚᱵ ᱞᱮᱫᱟ᱾ ᱟᱨ ᱚᱱᱟ ᱛᱟᱭᱚᱢ ᱠᱷᱚᱱ ᱜᱮ ᱥᱟᱱᱛᱟᱲᱤ ᱞᱟᱦᱟᱱᱛᱤ ᱦᱚᱨᱨᱮ ᱢᱤᱢᱤᱫ ᱯᱟᱹᱣᱲᱤ ᱞᱟᱦᱟ 

ᱟᱠᱟᱫᱟ᱾ ᱱᱤᱛᱚᱜ ᱥᱟᱱᱛᱟᱲᱤ ᱯᱟᱹᱨᱥᱤ ᱵᱷᱟᱨᱚᱛ ᱨᱮᱱᱟᱜ ᱥᱚᱝᱵᱤᱫᱷᱟᱱᱨᱮ ᱤᱨᱟᱞ ᱟᱱᱟᱜ ᱨᱟᱫᱟᱨᱮ 

ᱥᱮᱞᱮᱫ ᱟᱠᱟᱱᱟ᱾ ᱚᱱᱟᱛᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱥᱟᱶᱦᱮᱫ ᱨᱮᱱᱟᱜ ᱜᱚᱱᱚᱝ ᱵᱟᱹᱲᱛᱤ ᱟᱠᱟᱱᱟ᱾ ᱟᱭᱳ 

ᱟᱲᱟᱝ ᱞᱮᱠᱟᱛᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱥᱟᱱᱛᱟᱲ ᱥᱟᱶᱛᱟ ᱨᱮᱭᱟᱜ ᱞᱟᱠᱪᱟᱨ, ᱟᱹᱨᱤᱪᱟᱹᱞᱤ ᱟᱨ ᱩᱯᱨᱩᱢ 

ᱨᱚᱯᱷᱟ ᱫᱚᱦᱚᱭᱨᱮ ᱜᱚᱱᱚᱝ ᱟᱱᱟᱜ ᱮᱱᱮᱢ ᱢᱮᱱᱟᱜᱼᱟ᱾ 

     ᱚᱞ ᱫᱚ ᱵᱟᱨᱟᱦᱤ ᱵᱟᱨᱟᱠᱜᱮ ᱠᱟᱱᱟ᱾ ᱪᱮᱫᱟᱜ ᱥᱮ ᱡᱟᱦᱟᱸ ᱛᱟᱞᱟᱛᱮ ᱢᱟᱹᱱᱢᱤ ᱠᱚ ᱛᱚᱯᱚᱞ ᱢᱤᱫᱩᱜᱼᱟ 

ᱚᱱᱟ ᱫᱚ ᱦᱩᱩᱜ ᱠᱟᱱᱟ  ᱚᱞ ᱜᱮ᱾ ᱚᱞ ᱯᱟᱲᱦᱟᱮ ᱴᱮᱜᱮ ᱢᱟᱹᱢᱤ ᱢᱟᱨᱥᱟᱞ ᱰᱟᱦᱟᱨ ᱛᱮᱠᱚ ᱢᱚᱦᱰᱟᱜᱼᱟ ᱟᱨ 

ᱡᱤᱭᱚᱱᱨᱮ ᱵᱩᱜᱤ ᱵᱟᱹᱲᱤᱡ ᱠᱚ ᱩᱨᱩᱢ ᱫᱟᱲᱮᱭᱟᱜᱼᱟ᱾ 

   ᱯᱟᱹᱨᱥᱤ ᱫᱚ ᱦᱩᱭᱩᱜ ᱠᱟᱱᱟ ᱢᱟᱹᱱᱢᱤᱭᱟᱜ ᱢᱚᱱᱮ ᱨᱮᱱᱟᱜ ᱠᱟᱛᱷᱟ ᱥᱚᱫᱚᱨ ᱨᱮᱱᱟᱜ ᱢᱤᱫ ᱛᱟᱞᱢᱟ ᱜᱮ᱾ 

ᱥᱤᱧᱚᱛ ᱫᱤᱥᱚᱢᱨᱮ ᱟᱭᱢᱟ ᱞᱮᱠᱟᱱ ᱯᱟᱹᱨᱥᱤ ᱢᱮᱱᱟᱜᱼᱟ᱾ ᱚᱱᱟᱠᱚ ᱢᱩᱫᱽᱨᱮ ᱥᱟᱱᱛᱟᱲᱤ ᱫᱚ ᱢᱤᱫᱴᱟᱹᱝ᱾ 

ᱵᱟᱝᱞᱟ, ᱦᱤᱱᱫᱤ, ᱳᱲᱤᱭᱟᱹ ᱥᱮ ᱮᱴᱟᱜ ᱯᱟᱹᱨᱥᱤᱨᱮ ᱡᱟᱸᱦᱟ ᱞᱮᱠᱟ ᱟᱯᱬᱮ ᱞᱟᱠᱪᱟᱨ, ᱥᱮᱨᱮᱧ, 

ᱠᱩᱫᱩᱢ,ᱠᱟᱸᱦᱱᱤ ᱟᱨ ᱥᱟᱶᱦᱮᱫ ᱠᱚ ᱢᱨᱱᱟᱜᱼᱟ ᱚᱱᱠᱟᱜᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱦᱚᱸ ᱱᱚᱣᱟ ᱠᱚ 

ᱥᱟᱱᱟᱢᱛᱮ ᱯᱮᱨᱮᱡ ᱯᱩᱨᱩᱱ ᱜᱮᱭᱟ᱾ ᱱᱤᱛ ᱥᱟᱱᱛᱟᱲᱤ ᱯᱟᱹᱨᱥᱤ ᱦᱚ ᱮᱴᱟᱜ ᱯᱟᱹᱨᱥᱤ ᱞᱮᱠᱟᱜᱮ ᱞᱟᱦᱟᱱᱛᱤ 

ᱰᱟᱦᱟᱨᱛᱮ ᱢᱚᱦᱰᱟ ᱟᱠᱟᱱᱟᱭ᱾ 

  ᱥᱤᱠᱷᱱᱟᱹᱛᱚᱜ ᱨᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱨᱮᱱᱟᱜ ᱮᱱᱮᱢ: 

      ᱵᱤᱥᱥᱚᱠᱚᱵᱤ ᱨᱚᱵᱤᱱᱫᱨᱚᱱᱟᱛᱷ ᱟᱜ ᱠᱟᱛᱷᱟ ᱞᱮᱠᱟᱛᱮ ᱼ “ মাতৃ ভাষা মাতৃ দুগ্ধ সমান ᱾” ᱢᱮᱱᱮᱫ 

ᱼ”ᱟᱭᱳ ᱟᱲᱟᱝ ᱫᱚ ᱟᱭᱳ ᱛᱳᱣᱟ ᱵᱟᱨᱟᱵᱟᱨᱤ᱾” ᱡᱟᱸᱦᱟ ᱞᱮᱠᱟ ᱢᱤᱴᱟᱹᱝ ᱵᱟᱞᱮ ᱜᱤᱫᱽᱨᱟᱹ 

ᱦᱟᱨᱟᱵᱩᱨᱩᱜ ᱞᱟᱹᱜᱤᱫᱛᱮ ᱟᱭᱳ ᱛᱳᱣᱟ ᱨᱮᱱᱟᱜ ᱞᱟᱹᱠᱛᱤ ᱢᱮᱱᱟᱜᱼᱟ ᱚᱱᱠᱟᱜᱮ ᱢᱤᱫ ᱢᱟᱹᱱᱢᱤ 

ᱥᱤᱠᱷᱱᱟᱹᱛ ᱟᱨᱡᱟᱣᱨᱮ ᱟᱭᱳ ᱟᱲᱟᱝ ᱨᱮᱱᱟᱜ ᱮᱱᱮᱢ ᱫᱚ ᱟᱹᱰᱤ ᱞᱟᱯᱷᱟᱝ ᱨᱮᱜᱮ᱾ ᱡᱩᱫᱤ ᱜᱤᱫᱽᱨᱟᱹ ᱩᱢᱮᱨ 

ᱠᱷᱚᱱᱜᱮ ᱟᱭᱳ ᱟᱲᱟᱝᱛᱮ ᱥᱤᱠᱷᱱᱟᱹᱛᱚᱜ ᱨᱮᱱᱟᱜ ᱫᱟᱣᱮ ᱧᱟᱢᱟᱭ ᱮᱱᱠᱷᱟᱱ ᱟᱹᱰᱤ ᱥᱚᱞᱦᱮᱛᱮ ᱥᱟᱛᱟᱢ 

ᱮ ᱵᱩᱡᱷᱟᱹᱣ ᱫᱟᱲᱮᱭᱟᱜᱼᱟ᱾  ᱟᱭᱳ ᱟᱲᱟᱝ ᱥᱮ ᱥᱟᱱᱛᱟᱲᱤ ᱯᱟᱹᱨᱥᱤᱛᱮ ᱚᱞᱯᱟᱲᱦᱟᱣ ᱞᱮᱱᱠᱷᱟᱱ 

ᱯᱟᱹᱴᱷᱣᱟᱹ ᱠᱚ ᱥᱮᱬᱟ ᱡᱚᱝ ᱨᱮᱭᱟᱜᱛᱮᱛᱟᱝ ᱟᱨ ᱟᱠᱚ ᱪᱮᱛᱟᱱ ᱯᱟᱹᱛᱭᱟᱹᱣ ᱧᱮᱞ ᱧᱟᱢᱚᱜᱼᱟ᱾ 

  ᱟᱹᱰᱤ ᱚᱠᱛᱚ ᱱᱚᱝᱠᱟ ᱧᱮᱞᱚᱜᱼᱟ ᱡᱮ ᱥᱟᱱᱛᱟᱲᱚ ᱨᱚᱨᱚᱲ ᱯᱟᱹᱴᱷᱣᱟᱹ ᱠᱚ ᱮᱴᱟᱜ ᱯᱟᱹᱨᱥᱤᱛᱮ ᱚᱞᱚᱜ 

ᱯᱟᱲᱦᱟᱣᱨᱮ ᱟᱱᱟᱴ ᱨᱮᱠᱚ ᱧᱩᱨᱩᱜ ᱠᱟᱱᱟ ᱪᱮᱫᱟᱜ ᱥᱮ ᱩᱱᱠᱩ ᱚᱱᱟ ᱯᱟᱹᱨᱥᱤᱛᱮ ᱱᱟᱯᱟᱭ ᱞᱮᱠᱟ ᱵᱟᱠᱚ 

ᱵᱩᱡᱷᱟᱹᱣ ᱫᱟᱲᱮᱭᱟᱜ ᱠᱟᱱᱟ᱾ ᱚᱱᱟᱛᱮ ᱩᱱᱠᱩᱣᱟᱜ ᱚᱞ ᱯᱟᱲᱦᱟᱣ ᱪᱮᱛᱟᱱ ᱛᱮᱛᱟᱝ ᱠᱚᱢᱚᱜ ᱠᱟᱱᱟ᱾ 

   ᱡᱩᱫᱤ ᱠᱟᱹᱴᱤᱡ ᱠᱷᱚᱱᱜᱮ ᱥᱟᱱᱛᱟᱲᱤ ᱯᱟᱹᱨᱥᱤᱛᱮ ᱥᱮᱪᱮᱫ ᱮᱢᱚᱜ ᱦᱩᱭᱩᱜᱻ ᱟ ᱛᱚᱵᱮ ᱯᱟᱹᱴᱷᱣᱟᱹ 

ᱠᱚᱣᱟᱜ ᱥᱤᱠᱷᱱᱟᱹᱛ ᱫᱚ ᱞᱟᱯᱷᱟᱝ ᱥᱮᱫ ᱞᱟᱦᱟ ᱫᱟᱲᱮᱭᱟᱜᱼᱟ᱾ ᱟᱭᱚ ᱟᱲᱟᱝᱛᱮ ᱟᱹᱠᱤᱞ ᱟᱨᱡᱟᱣ ᱫᱚ 

ᱩᱱᱠᱩᱣᱟᱜ ᱩᱭᱦᱟᱹᱨ ᱵᱷᱟᱵᱽᱱᱟ ᱥᱚᱫᱚᱨ ᱫᱟᱲᱮᱭ ᱵᱟᱲᱦᱟᱣᱣᱟ ᱟᱨ ᱟᱯᱬᱮ ᱪᱮᱛᱟᱱ ᱯᱟᱹᱛᱭᱟᱹᱣ ᱮ 

ᱟᱜᱩᱭ ᱛᱟᱠᱚᱣᱟ᱾ ᱚᱱᱟᱛᱮ ᱟᱭᱢᱟ ᱥᱤᱠᱠᱷᱟᱵᱤᱫᱽ ᱠᱚᱠᱚ ᱢᱮᱱ ᱟᱠᱟᱫᱟ ᱡᱮ ᱥᱤᱠᱷᱱᱟᱹᱛ ᱞᱟᱹᱜᱤᱫ 

ᱮᱛᱚᱦᱚᱵ ᱠᱷᱚᱱᱜᱮ ᱟᱭᱚ ᱟᱲᱟᱝ ᱨᱮᱱᱟᱜ ᱞᱟᱹᱠᱛᱤ ᱢᱮᱱᱟᱜ ᱟᱠᱟᱫᱟ᱾ 

   ᱱᱤᱛᱚᱜ ᱟᱭᱢᱟ ᱤᱥᱠᱩᱞ, ᱠᱚᱞᱮᱡᱽ ᱟᱨ ᱤᱭᱩᱱᱤᱵᱷᱟᱨᱥᱤᱴᱤ ᱠᱚᱨᱮ ᱥᱟᱱᱛᱟᱲᱤ ᱯᱟᱹᱨᱥᱤᱛᱮ ᱚᱞᱚᱜ 

ᱯᱟᱲᱦᱟᱣ ᱮᱛᱚᱦᱚᱵ ᱟᱠᱟᱱᱟ ᱾ ᱚᱱᱟ ᱵᱮᱜᱚᱨ ᱦᱚᱸ ᱟᱭᱢᱟ ᱞᱮᱠᱟᱱ ᱥᱚᱨᱠᱟᱨᱤ ᱪᱟᱹᱠᱨᱤ ᱵᱤᱱᱤᱰ 

ᱠᱚᱨᱮᱦᱚᱸ ᱥᱟᱱᱛᱟᱲᱤ ᱯᱟᱹᱨᱥᱤᱛᱮ ᱵᱤᱱᱤᱰ ᱮᱢ ᱜᱟᱱᱚᱜ ᱠᱟᱱᱟ᱾ ᱟᱨ ᱟᱠᱷᱤᱨ ᱡᱤᱭᱚᱱ ᱢᱟᱨᱥᱟᱞ ᱨᱮ 

ᱜᱚᱲᱚᱭ ᱮᱢᱚᱜ ᱠᱟᱱᱟ᱾ ᱱᱚᱣᱟᱨᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱟᱨ ᱞᱟᱠᱪᱟᱨ ᱵᱟᱧᱪᱟᱣᱨᱮ ᱟᱹᱰᱤ ᱢᱟᱨᱟᱝ ᱮᱱᱮᱢ 

ᱢᱮᱱᱟᱜᱼᱟ᱾ 

   ᱥᱟᱱᱛᱟᱲᱤ ᱟᱯᱹᱨᱥᱤ ᱟᱨ ᱞᱟᱠᱪᱟᱨ: 

   ᱯᱟᱹᱨᱥᱤ ᱟᱨᱞᱟᱠᱪᱟᱨ ᱫᱚ ᱥᱟᱝ ᱵᱟᱸᱫᱳ ᱱᱟᱹᱲᱤ ᱞᱮᱠᱟ ᱛᱚᱯᱚᱞ ᱢᱮᱱᱟᱜᱼᱟ᱾ ᱢᱤᱴᱟᱹᱝ ᱯᱟᱹᱨᱥᱤ 

ᱛᱟᱞᱟᱛᱮ ᱢᱤᱴᱟᱹᱝ ᱥᱟᱶᱛᱟ ᱨᱮᱭᱟᱜ, ᱥᱟᱶᱦᱮᱫ ᱨᱮᱭᱟᱜ ᱱᱟᱱᱟ ᱦᱩᱱᱟᱹᱨ ᱪᱤᱛᱟᱹᱨ ᱧᱮᱞ ᱧᱟᱢᱚᱜᱼᱟ᱾ 

ᱯᱟᱹᱨᱥᱤᱫᱟᱨᱟᱭ ᱛᱮᱜᱮ ᱥᱟᱶᱛᱟ ᱨᱮᱱᱟᱜ ᱦᱟᱢᱟᱞ, ᱦᱚᱲ ᱦᱚᱯᱚᱱᱟᱜ ᱡᱤᱭᱚᱱ ᱠᱟᱛᱷᱟ ᱠᱚᱭ ᱞᱟᱹᱭ 

ᱥᱚᱫᱚᱨᱟ᱾ ᱥᱟᱱᱛᱟᱲᱤ ᱯᱟᱹᱨᱥᱤ ᱛᱟᱞᱟ ᱛᱮᱜᱮ ᱥᱟᱱᱛᱟᱲ ᱥᱟᱶᱛᱟ ᱨᱮᱱᱟᱜ ᱟᱹᱨᱤᱪᱟᱹᱞᱤ ᱡᱚᱭᱟᱹᱲ ᱢᱮᱱᱟᱜ 

ᱟᱠᱟᱫᱟ᱾ ᱥᱟᱱᱛᱟᱲ ᱜᱟᱛᱟᱠ ᱨᱮ ᱟᱭᱢᱟ ᱞᱮᱠᱟᱱ ᱯᱚᱨᱚᱵᱽ ᱯᱩᱱᱟᱹᱭ ᱥᱟᱶᱛᱟ ᱞᱟᱠᱪᱟᱨ ᱠᱟᱹᱢᱤᱦᱚᱨᱟ 

ᱠᱚ ᱢᱮᱱᱟᱜ ᱟᱠᱟᱫᱟ᱾ ᱡᱮᱞᱮᱠᱟᱼ ᱵᱟᱦᱟ, ᱥᱚᱦᱨᱟᱭ, ᱠᱟᱨᱟᱢ, ᱫᱟᱸᱥᱟᱭ, ᱡᱚᱢᱥᱤᱢ ᱥᱟᱶᱛᱮ ᱡᱟᱱᱟᱢ 

ᱠᱷᱚᱱ ᱜᱩᱡᱩᱜ ᱦᱟᱹᱵᱤᱡ ᱟᱹᱰᱤ ᱞᱮᱠᱟᱱᱠᱟᱹᱢᱤ ᱦᱚᱨᱟ ᱠᱚ ᱢᱮᱱᱟᱜ ᱟᱠᱟᱫᱟ᱾ ᱡᱮᱞᱮᱠᱟ ᱼ ᱪᱷᱟᱹᱴᱭᱟᱹᱨ, 

ᱵᱟᱯᱞᱟ. ᱵᱷᱟᱰᱟᱱ ᱮᱢᱟᱱ ᱮᱢᱟᱱ᱾ ᱱᱚᱣᱟ ᱠᱚᱫᱚ ᱥᱟᱱᱟᱢ ᱥᱟᱱᱛᱟᱲ ᱥᱟᱶᱛᱟ ᱨᱮᱱᱟᱜ ᱜᱚᱱᱚᱝ ᱟᱱᱟᱜ 

ᱟᱹᱨᱤᱪᱟᱹᱞᱤ ᱜᱮ ᱠᱟᱱᱟ᱾ ᱱᱚᱣᱟ ᱟᱹᱨᱤᱪᱟᱹᱞᱤ ᱠᱚᱫᱚ ᱯᱟᱹᱨᱥᱤ ᱛᱟᱞᱟ ᱛᱮᱜᱮ ᱱᱟᱯᱟᱭ ᱥᱟᱹᱸᱦᱤᱡ 

ᱥᱚᱫᱚᱨᱚᱜᱼᱟ᱾ 

   ᱥᱟᱱᱛᱟᱲᱤ ᱥᱟᱶᱦᱮᱫ ᱵᱟᱜᱟᱣᱟᱱ ᱧᱮᱞ ᱞᱮᱠᱷᱟᱱ ᱟᱭᱢᱟ ᱞᱮᱠᱟᱱ ᱜᱚᱱᱚᱝ ᱟᱱᱟᱜ ᱠᱟᱛᱷᱟ ᱠᱚᱵᱚᱱ 

ᱵᱟᱰᱟᱭ ᱧᱟᱢᱟ᱾ ᱢᱟᱲᱟᱝ ᱫᱚ ᱥᱟᱱᱛᱟᱲᱤ ᱥᱟᱶᱦᱮᱫ ᱦᱚᱲ ᱦᱚᱯᱚᱱᱟᱜ ᱢᱚᱪᱟ ᱨᱮᱜᱮ ᱵᱟᱧᱪᱟᱣ ᱛᱟᱸᱦᱮ 

ᱠᱟᱱᱟ᱾  ᱚᱱᱟ ᱜᱮ ᱦᱚᱲ ᱥᱟᱶᱦᱮᱫ ᱵᱚᱱ ᱢᱮᱛᱟᱜ ᱠᱟᱱᱟ᱾ ᱥᱟᱱᱛᱟᱲᱤ ᱥᱟᱶᱦᱮᱫ ᱨᱮᱫᱚ ᱚᱞᱛᱚᱞ ᱟᱹᱰᱤ 

ᱛᱟᱭᱚᱢ ᱦᱩᱭ ᱟᱠᱟᱱᱟ᱾ ᱡᱟᱸᱦᱟ ᱠᱚ ᱱᱤᱛ ᱚᱱᱚᱞᱤᱭᱟᱹ ᱟᱡᱟᱜ ᱢᱚᱱ ᱠᱩᱥᱤ ᱢᱚᱱᱮ ᱨᱮᱱᱟᱜ ᱠᱟᱛᱷᱟ 

ᱠᱚᱞᱚᱢ ᱰᱟᱹᱱᱴᱤᱡ ᱛᱮ ᱚᱞᱛᱚᱞ ᱠᱟᱛᱮ ᱥᱚᱫᱚᱨᱟ ᱚᱱᱟᱜᱮ ᱚᱞ ᱥᱟᱶᱦᱮᱫ ᱫᱚ᱾  

   ᱦᱚᱲ ᱥᱮᱨᱮᱧ, ᱦᱚᱲ ᱠᱟᱹᱦᱱᱤᱸ ᱠᱩᱫᱩᱢ, ᱢᱮᱱᱠᱟᱛᱷᱟ, ᱵᱷᱮᱱᱛᱟ ᱠᱟᱛᱷᱟ, ᱵᱟᱠᱷᱮᱬ, ᱡᱷᱟᱹᱨᱱᱤ ᱮᱢᱟᱱ 

ᱦᱚᱲ ᱦᱚᱯᱚᱱᱟᱜ ᱞᱟᱠᱪᱟᱨ ᱨᱮᱭᱟᱜ ᱦᱚᱲᱢᱚ ᱦᱟᱹᱴᱤᱧ ᱠᱟᱱᱟ᱾ ᱱᱚᱣᱟ ᱠᱚ ᱞᱟᱠᱪᱟᱨ ᱥᱟᱶᱦᱮᱫ ᱢᱟᱹᱱᱢᱤ 

ᱡᱤᱭᱚᱱ ᱨᱮᱭᱟᱜ ᱫᱤᱱᱟᱹᱢ ᱜᱷᱚᱴᱚᱱ ,ᱥᱟᱹᱨᱭᱟᱹᱲ ᱪᱤᱛᱟᱹᱨ , ᱵᱚᱝᱜᱟ ᱵᱩᱨᱩ ᱠᱟᱛᱷᱟ ᱦᱚᱨᱚᱜ ᱵᱟᱸᱫᱮ 

ᱥᱟᱶᱛᱮ ᱠᱟᱹᱢᱤ ᱠᱟᱹᱥᱱᱤ ᱨᱮᱱᱟᱜᱠᱟᱛᱷᱟ ᱠᱚ ᱡᱷᱟᱞᱠᱟᱣᱣ ᱨᱟᱠᱟᱵᱼᱟ᱾ ᱱᱚᱣᱟ ᱛᱟᱞᱟᱛᱮ ᱥᱟᱱᱛᱟᱲ 

ᱡᱟᱹᱛᱤᱭᱟᱜ ᱩᱯᱨᱩᱢ ᱥᱚᱫᱚᱨᱚᱜᱼᱟ᱾ ᱱᱚᱣᱟ ᱵᱮᱜᱚᱨ ᱢᱟᱹᱱᱢᱤᱭᱟᱜ ᱩᱯᱨᱩᱢ ᱵᱟᱝ ᱛᱟᱸᱦᱮᱱᱟ᱾ ᱡᱮᱞᱮᱠᱟ 

ᱯᱚᱱᱰᱤᱛ ᱨᱚᱜᱷᱩᱱᱟᱛᱷ ᱢᱩᱨᱢᱩ ᱜᱚᱢᱠᱮᱭ ᱚᱞ ᱟᱠᱟᱫᱟ ᱟᱡᱟᱜ ᱞᱟᱠᱪᱟᱨ ᱥᱮᱨᱮᱧ ᱯᱩᱛᱷᱤᱨᱮᱼ 

“ᱚᱞ ᱢᱮᱱᱟᱜ ᱛᱟᱢᱟ 

ᱨᱚᱲ ᱢᱮᱱᱟᱜ ᱛᱟᱢᱟ 

ᱫᱷᱚᱨᱚᱢ ᱢᱮᱱᱟᱜ ᱛᱟᱢᱟ 

ᱟᱢ ᱦᱚᱸ ᱢᱮᱱᱟᱢ᱾ 

ᱚᱞ ᱮᱢ ᱟᱫᱞᱮᱨᱮ 

ᱨᱚᱲ ᱮᱢ ᱟᱫᱞᱮᱨᱮ 

ᱫᱷᱚᱨᱚᱢᱮᱢ ᱟᱫᱞᱮᱨᱮ 

ᱟᱢᱦᱚᱢ ᱟᱫᱚᱜ᱾ “3 

   ᱟᱵᱚᱣᱟᱜ ᱩᱯᱨᱩᱢ, ᱡᱟᱹᱛᱤ , ᱥᱟᱶᱛᱟ , ᱞᱟᱠᱪᱟᱨ ᱵᱟᱧᱪᱟᱣ ᱫᱚᱦᱚᱭ ᱦᱩᱩᱜ ᱠᱷᱟᱱ ᱚᱞᱼ ᱨᱚᱲ ᱼ 

ᱫᱷᱚᱨᱚᱢ ᱫᱚ ᱡᱚᱜᱟᱣ ᱡᱚᱛᱚᱱ ᱛᱮᱜᱮ ᱦᱩᱭ ᱟᱵᱚᱱᱟ᱾ ᱵᱟᱝᱠᱷᱟᱱ ᱢᱤᱫ ᱫᱤᱱ ᱦᱤᱞᱚᱜ ᱵᱚᱱ ᱟᱫ 

ᱥᱟᱹᱨᱤᱜᱼᱟ᱾  

  ᱛᱚᱵᱮ ᱯᱚᱨᱚᱵᱽ ᱯᱩᱱᱟᱹᱭ , ᱮᱱᱮᱡᱼ ᱥᱮᱨᱮᱧ ᱟᱨ ᱞᱟᱠᱪᱟᱨᱼᱟᱹᱨᱤᱪᱟᱞᱤ ᱛᱟᱞᱟᱛᱮ ᱱᱤᱛᱦᱚᱸ ᱥᱟᱱᱛᱟᱲᱤ 

ᱯᱟᱹᱨᱥᱤ ᱡᱤᱭᱟᱹᱲ ᱢᱮᱱᱟᱜᱼᱟ᱾ ᱱᱚᱣᱟ ᱞᱟᱭᱼᱞᱟᱠᱪᱟᱨ ᱠᱟᱹᱢᱤᱦᱚᱨᱟ ᱯᱟᱹᱨᱥᱤ ᱨᱚᱯᱷᱟ ᱫᱚᱦᱚᱭᱨᱮ 

ᱞᱟᱯᱷᱟᱝ ᱮᱱᱮᱢᱮ ᱫᱚᱦᱚᱭᱟ᱾ 

   ᱥᱟᱱᱛᱟᱲᱤ ᱯᱟᱹᱨᱥᱤ ᱪᱮᱛᱟᱱ ᱚᱨᱥᱚᱝ: 

   ᱥᱟᱱᱛᱟᱲᱤ ᱯᱟᱹᱨᱥᱤ ᱪᱮᱛᱟᱱ ᱟᱭᱢᱟ ᱞᱮᱠᱟᱱ ᱚᱨᱥᱚᱝ ᱧᱮᱞᱚᱜᱚᱜ ᱼᱟ ᱾ ᱵᱟᱹᱲᱤᱡ ᱚᱨᱥᱚᱝ ᱡᱟᱸᱦᱟ ᱞᱮᱠᱟ 

ᱢᱮᱱᱟᱜ ᱟᱠᱟᱫᱟ ᱚᱱᱠᱟᱜᱮ ᱱᱟᱯᱟᱭ ᱚᱨᱥᱚᱝ ᱦᱚᱸ ᱢᱮᱱᱟᱜ ᱜᱮᱭᱟ ᱾ ᱥᱟᱱᱛᱟᱲᱤ ᱯᱟᱹᱨᱥᱤ ᱪᱮᱛᱟᱱ ᱡᱚᱛᱚ 

ᱠᱷᱚᱱ ᱢᱟᱨᱟᱝ ᱚᱨᱥᱚᱝ ᱫᱚ ᱦᱩᱭᱩᱜ ᱠᱟᱱᱟ ᱮᱴᱟᱜᱯᱟᱹᱨᱥᱤ ᱨᱮᱭᱟᱜ ᱚᱨᱥᱚᱝ᱾ ᱟᱭᱢᱟ ᱦᱚᱲ ᱜᱮ ᱨᱮᱸᱜᱮᱡ 

ᱡᱟᱞᱟᱛᱮ , ᱟᱭᱢᱟ ᱦᱚᱲ ᱜᱮ ᱪᱟᱹᱠᱨᱤ ᱵᱟᱹᱠᱨᱤ ᱠᱟᱛᱮ ᱥᱚᱦᱚᱨ ᱱᱟᱜᱟᱨ ᱨᱮᱠᱚ ᱛᱟᱦᱮᱸᱱ ᱠᱟᱱᱟ᱾ ᱟᱨ ᱩᱱᱠᱩ 

ᱮᱴᱟᱜ ᱯᱟᱹᱨᱥᱤ ᱦᱚᱲ ᱦᱚᱲ ᱠᱚ ᱥᱟᱶ ᱛᱟᱦᱮᱸ ᱛᱟᱦᱮᱸᱛᱮ ᱡᱟᱱᱟᱢ ᱯᱟᱹᱨᱥᱤ ᱛᱮᱫᱚ ᱩᱱᱟᱹᱜᱵᱟᱝᱠᱚ ᱨᱚᱲ 

ᱠᱟᱱᱟ᱾ ᱟᱨ ᱵᱟᱝ ᱮᱴᱟᱜ ᱯᱟᱹᱨᱥᱤ ᱠᱚ ᱢᱮᱥᱟ ᱠᱟᱛᱮ ᱠᱚ ᱨᱚᱲ ᱠᱟᱱᱟ᱾ ᱚᱱᱟᱛᱮ ᱥᱟᱱᱛᱟᱲᱤ ᱟᱹᱲᱟᱹᱠᱚ ᱫᱤᱱ 

ᱫᱤᱱᱛᱮ ᱟᱭᱢᱟ ᱷᱮ ᱟᱫ ᱥᱟᱹᱨᱤᱜ ᱠᱟᱱᱟ᱾  ᱮᱱᱦᱚᱸ ᱱᱚᱣᱟᱨᱮ ᱠᱤᱪᱷᱩ ᱱᱟᱯᱟᱭ ᱫᱤᱠ ᱦᱚᱸ ᱢᱮᱱᱟᱜ ᱜᱮᱭᱟ 

ᱮᱴᱟᱜ  ᱯᱟᱹᱨᱥᱤ ᱦᱚᱲ ᱥᱟᱶ ᱢᱮᱥᱟ ᱠᱟᱛᱮ ᱟᱵᱚᱣᱟᱜ ᱟᱹᱲᱟᱹ ᱢᱩᱨᱟᱹᱭ ᱦᱚ ᱠᱮᱴᱮᱡᱚᱜ ᱠᱟᱱ ᱜᱮᱭᱟ᱾  

ᱱᱟᱦᱟᱜ ᱚᱠᱛᱚᱨᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱨᱮᱱᱟᱜ ᱟᱱᱟᱴ ᱠᱚ: 

     ᱥᱟᱱᱛᱟᱲᱤ ᱯᱟᱹᱨᱥᱤ ᱢᱤᱫ ᱠᱤᱥᱟᱹᱬ ᱯᱟᱹᱨᱥᱤ ᱠᱟᱱ ᱨᱮᱦᱚᱸ ᱮᱱᱦᱚᱸ ᱱᱟᱦᱟᱜ ᱚᱠᱛᱚᱨᱮ ᱥᱟᱱᱛᱟᱲᱤ 

ᱯᱟᱹᱨᱥᱤ ᱥᱟᱶᱦᱮᱫ ᱪᱮᱛᱟᱱ ᱟᱭᱢᱟ ᱞᱮᱠᱟᱱ ᱮᱴᱠᱮᱴᱚᱬᱮ ᱧᱮᱞ ᱧᱟᱢᱚᱜ ᱠᱟᱱᱟ᱾ ᱞᱟᱹᱠᱛᱤ ᱡᱟᱹᱱᱤᱡ ᱯᱩᱛᱷᱤ 

ᱯᱟᱛᱷᱟᱢ ᱠᱚ ᱵᱟᱝ ᱧᱟᱢᱚᱜ ᱠᱟᱱᱟ᱾ ᱤᱛᱩᱱ ᱟᱥᱲᱟᱨᱮ ᱢᱟᱪᱮᱫ ᱠᱚ ᱵᱟᱱᱩᱜ ᱠᱚᱣᱟ᱾ ᱥᱟᱱᱛᱟᱲᱤ ᱯᱟᱹᱨᱥᱤ 

ᱞᱟᱹᱜᱤᱫ ᱵᱷᱮᱜᱟᱨ ᱢᱤᱴᱟᱹᱝ ᱮᱰᱩᱠᱮᱥᱚᱱ ᱵᱚᱨᱰ ᱨᱮᱱᱟᱜ ᱚᱵᱷᱟᱵᱽ ᱢᱮᱱᱟᱜ ᱟᱠᱟᱫᱟ ᱾ ᱚᱱᱟᱛᱮ 

ᱥᱟᱱᱛᱟᱲᱤ ᱯᱟᱹᱨᱥᱤᱛᱮ ᱚᱞᱚᱜ ᱯᱟᱲᱦᱟᱣᱨᱮ ᱡᱟᱸᱜᱮ ᱫᱟᱨᱟᱢ ᱛᱮᱭᱟᱨᱚᱜ ᱠᱟᱱᱟ᱾ ᱚᱱᱟᱛᱮ ᱥᱟᱱᱛᱟᱲᱤ 

ᱯᱟᱹᱨᱥᱤ ᱪᱮᱛᱟᱱ ᱯᱟᱹᱴᱷᱣᱟᱹ ᱠᱚᱣᱟᱜ ᱨᱟᱹᱥᱠᱟᱹ ᱵᱟᱝ ᱧᱮᱞᱚᱜ ᱠᱟᱱᱟ᱾ ᱟᱭᱢᱟ ᱦᱚᱲᱜᱮ ᱟᱯᱱᱟᱨ ᱯᱟᱹᱨᱥᱤ 

ᱫᱚ ᱵᱟᱝᱠᱚ ᱜᱚᱨᱚᱡᱟᱜ ᱠᱟᱱᱟ᱾  ᱥᱟᱱᱛᱲᱤ ᱯᱟᱹᱨᱥᱤ ᱞᱟᱦᱟᱱᱛᱤ ᱰᱟᱦᱟᱨᱨᱮ ᱢᱮᱱᱟᱭ ᱨᱮᱦᱚᱸᱥᱟᱱᱛᱟᱲᱤ 

ᱯᱟᱹᱨᱥᱤ ᱦᱟᱨᱟᱵᱩᱨᱩᱭ ᱞᱟᱹᱜᱤᱫ ᱟᱭᱢᱟ ᱞᱮᱠᱟᱱ ᱠᱟᱹᱢᱤᱦᱚᱨᱟ ᱞᱟᱹᱠᱛᱤ ᱢᱮᱱᱟᱜᱼᱟ᱾  

Conclusion: 

  ᱥᱟᱱᱛᱟᱲᱤ ᱯᱟᱹᱨᱥᱤ ᱥᱟᱱᱛᱟᱲ ᱦᱚᱯᱚᱱᱟᱜ ᱩᱯᱨᱩᱢ ᱠᱟᱱᱟ᱾ ᱞᱟᱠᱪᱟᱨ ᱟᱹᱨᱤᱪᱟᱹᱞᱮ ᱨᱮᱱᱟᱜ ᱜᱚᱱᱚᱝ 

ᱟᱱᱟᱜ ᱦᱟᱹᱴᱤᱧ ᱠᱟᱱᱟ᱾ ᱱᱚᱣᱟ ᱯᱧᱹᱨᱥᱤ ᱛᱟᱞᱟ ᱛᱮᱜᱮ ᱥᱟᱱᱛᱟᱲ ᱦᱚᱯᱚᱱᱟᱜ ᱱᱟᱜᱟᱢ, ᱞᱟᱠᱪᱟᱨ ᱟᱨ 

ᱥᱟᱶᱦᱮᱫ, ᱟᱹᱨᱤᱪᱟᱹᱞᱤ ᱡᱤᱭᱟᱹᱲ ᱢᱮᱱᱟᱜᱼᱟ᱾ ᱟᱭᱚ ᱟᱲᱟᱝ ᱛᱮ ᱚᱞ ᱯᱟᱲᱦᱟᱣ ᱫᱚ ᱯᱟᱴᱷᱣᱟᱹ 

ᱠᱚᱣᱟᱜᱛᱮᱛᱟᱝ ᱮ ᱵᱟᱲᱦᱟᱣ ᱛᱟᱠᱳᱣᱟ᱾ ᱚᱱᱟᱛᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱡᱤᱭᱟᱹᱲ ᱫᱚᱦᱚ ᱟᱨ ᱞᱟᱦᱟᱱᱛᱤ 

ᱞᱟᱹᱜᱤᱫ ᱥᱮᱪᱮᱫ, ᱥᱟᱶᱦᱮᱫ ᱪᱟᱨᱪᱟ ᱟᱨ ᱠᱷᱚᱱᱫᱨᱚᱱ ᱨᱮᱱᱟᱜ ᱟᱹᱰᱤ ᱞᱟᱹᱠᱛᱤ ᱢᱮᱱᱟᱜᱼᱟ᱾ ᱱᱚᱣᱟ ᱠᱚ 

ᱛᱟᱞᱟ ᱛᱮᱜᱮ ᱥᱟᱱᱛᱟᱲᱤ ᱯᱟᱹᱨᱥᱤ ᱦᱟᱯᱮᱱ ᱫᱤᱱᱨᱮ ᱟᱨᱦᱚᱸ ᱠᱤᱥᱟᱹᱬ ᱠᱷᱚᱱ ᱠᱤᱥᱟᱹᱬ ᱯᱟᱹᱨᱥᱤ 

ᱦᱩᱭᱩᱜᱼᱟ᱾ 

  ᱜᱚᱲᱚ ᱦᱟᱛᱟᱣ ᱟᱠᱟᱱ ᱯᱩᱛᱷᱤ ᱠᱚ/ Reference: 

1. टुडू प्रो.(ड.) कृष्ण चन्द्र, आदिवासी समाज एवं संसृ्कदि, page- 53 

2. বাস্কে ধীস্কেন্দ্রনাথ, পশ্চিম বস্কেে আদদবাসী সমাজ প্রথম খণ্ড, পষৃ্ঠা -১৮৯.১৯০ 

3. ᱢᱩᱨᱢᱩ ᱯᱚᱱᱰᱤᱛ ᱨᱚᱜᱷᱩᱱᱟᱛᱷ, ᱞᱟᱠᱪᱟᱨ ᱥᱮᱨᱮᱧ, ᱥᱟ. ᱞᱮ. ᱼ ᱑ 

4. ᱴᱩᱰᱩ ᱠᱨᱤᱥᱱᱚᱪᱚᱱᱫᱽᱨᱚ , ᱥᱟᱱᱛᱟᱲᱤ ᱯᱟᱹᱨᱥᱤ ᱥᱟᱶᱦᱮᱫ,  

5. ᱢᱩᱨᱢᱩ ᱠᱩᱧᱡᱚ ᱫᱟᱥ, ᱦᱚᱲ ᱯᱟᱹᱨᱥᱤ ᱟᱨ ᱥᱟᱶᱦᱮᱫ ᱨᱮᱱᱟᱜ ᱱᱟᱜᱟᱢ 

http://www.ijcrt.org/

